
Aðalfundur GKB haldinn á golfskála klúbbsins í Kiðjabergi 10. desember 2022  

kl. 13.00 

 

Formaður GKB, Guðmundur Ásgeirsson setti fundinn, sem var vel sóttur og bauð 

fundarmenn velkomna.  Hann lagði til við fundinn að Hjörleifur B. Kvaran yrði 

fundarstjóri og Jónas Kristinsson fundarritari.  Ekki voru gerðar athugasemdir við þær 

tilnefningar 

 

1. Fundarstjóri tók við stjórn fundarins og lýsti hann löglegan.   

 

2. Skýrsla stjórnar fyrir starfsárið 2022 

Formaður gerði grein fyrir störfum stjórnar og klúbbsins á starfsárinu, sem var eitt 

það besta í sögu GKB.  Í Lok ræðu sinnar færði formaður Birki Má fráfarandi 

framkvæmdastjóra gjöf með þökkum frá stjórn GKB. 

 

Góðir félagar. 

 Síðasta ár var mjög gott ár fyrir Golfklúbb Kiðjabergs. Reksturinn gekk vel, andinn í 

klúbbnum er mjög góður og völlurinn okkar var einstaklega glæsilegur, en það var 

virkilega gaman að spila Kiðjabergið síðastliðið sumar, einstaklega gaman að koma inn í 

golfskálann okkar en þar tekur Rakel og hennar starfsfólk á móti okkur með bros á vör. 

Hagnaður GKB var 20,7 milljónir á árinu og er það eitt besta ár í sögu klúbbsins. Við 

skulum ekki gleyma því að það er komin upp mjög mikil fjárfestingar þörf hjá okkur, en 

við höfum verið að safna og leggja til hliðar peninga í sjóð til að kaupa vélar og tæki, en 

vélakostur klúbbsins er komin til ára sinna. Við höfum nú þegar pantað eina röffvél og 

hljóðar þessi pöntun upp á 15,5 milljónir en það er mjög langur afhendingartími á þessari 

vél og líklega verður hún ekki hér hjá okkur fyrr en árið 2024. Tekjur á starfsárinu eru 

rúmlega 35% hærri en árið á undan og rekstrargjöld hækkuðu um rúmlega 13%. 

Meðlimum í klúbbnum fjölgaði á árinu um 29 og eru nú 416 þar af 254 karlar og 162 

konur sem er 61% karlar og 39% konur. 

 

Stjórn klúbbsins var þannig skipuð, Guðmundur Ásgeirsson formaður, Brynhildur 

Sigursteisdóttir gjaldkeri,Jónas Kristinsson ritari, Gunnar Þorláksson og Magnús Þór 

Haraldsson meðstjórnendur, Þórhalli Einarsson og Jens Magnús Magnússon eru 

varamenn sem tóku fullan þátt í öllum störfum stjórnar. Stjórnin hélt 8 stjórnarfundi á 

árinu og er mjög góð samstaða í stjórn klúbbsins og vill ég þakka öllum stjórnarmönnum 

kærlega fyrir vel unnin störf. 

 

Í ár eins og undanfarin ár höfum við haft Birki Má Birgisson í fullu starfi allt árið  sem 

framkvæmdastjóra klúbbsins. Við þökkum honum fyrir gott starf hér hjá okkur en nú 

hefur orðið breyting á. Því á haustdögum sagði Birkir upp störfum hjá okkur og er hann 

að hætta núna þessa dagana og óskum við honum alls hins besta í nýju starfi. Við í stjórn 

klúbbsins erum að leita að nýjum manni eða konu í starf framkvæmdastjóra og við 

hugsum okkur að ráða góðan rekstrarmann sem sér um allt á skrifstofunni en verður ekki 

vallarstjóri eins og Birkir hefur verið. Formaður vallarnefndar og vallarnefnd munu ásamt 

honum Steve okkar sjá um völlinn ásamt tveimur öðrum starfsmönnum frá USA, sem við 

höfum nú þegar ráðið til starfa næsta sumar til að sjá um völlinn okkar. 

 

Klúbburinn stóð fyrir 10 golfmótum ásamt fyrirtækjamótum í sumar og er það 

sambærilegt og undanfarin ár, stærsta mótið var 24 open en 320 keppendur tóku þátt en 

það var fækkun frá fyrra ári. Alls tóku um 1270 manns þátt í okkar mótum og var góð 

þátttaka í flestum mótum nema í meistaramótinu okkar en þar voru keppendur aðeins 59 



samanborið við sumarið 21. Þá voru keppendur 78  og er það áhyggjuefni að ekki fleirri 

taki  þátt í  meistaramótinu, Theadóra Stella Hafsteinsdóttir er klúbbmeistari GKB í 

kvennaflokki og í karlaflokki er Andri  Jón Sigurbjörnsson klúbbmeistari. Meistaraflokks 

strákarnir okkar stóðu  fyrir 4 golfæfingardögum okkur að kostnaðarlausu, allar þessar 

æfingar voru vel sóttar og voru þátttakendur mjög ánægðir, þetta er frábært framtak og 

við vonumst til að þetta verði endurtekið næsta sumar. GKB sendi þrjár sveitir í 

sveitakeppni golfklúbba en það var meistaraflokkur karla , karlar 50 ára og eldri og konur 

50  ára og eldri. Ég vil þakka þátttakendum kærlega fyrir og sérstaklega fyrirliðum 

sveitanna og vona ég að við komum sterk til leiks á næsta ári. Hún Sigrún okkar sem er 

formaður kvennanefndar fer yfir skýrslu kvennanefndar hér síðar á fundinum. 

 

Völlurinn kom mjög vel undan vetri og vorum við að mestu laus við vandamál vegna 

kals. Vinnudagur var haldinn í byrjun mai í samstarfi við lóðafélagið og var þokkaleg 

mæting en um 50  manns mættu á vinnudaginn. Við náðum að tyrfa nýjan rauðan teig á 

15 braut og tyrfðum líka bakvið golfskálan, steyptum fyrir nýjum flaggstöngum, týndum 

rusl ,bekkir málaðir og ýmislegt fleirra. Í sumar settum við svo upp 10 nýjar flaggstangir 

við bílaplan, settum upp glæsilegt aðkomuskilti og gerðum fínt fyrir framan það. Í haust 

héldu framkvæmdir áfram, þá höfum við hækkað svæðið hægra meigin á 2. flöt og verða 

þrjár nýjar holustaðsetningar hægra megin á flötinni. Gerður nýr rauður teigur á 3. Braut 

og lokuðum vinstri glompu fyrir framan 8. flöt. Gerður nýr stígur hægra megin við hól á 

9.braut, sett upp girðing hægra meigin sem stoppar bolta í að fara rúllandi út af hægra 

megin við brautina. Bílaumferð á hólnum verður bönnuð og verður því auðveldara að 

stjórna grasvexti á hólasvæði og þar verður hægt að hafa semi röff og þá rúllar boltinn 

ekki eins mikið niður til hægri eins og undan farin ár. Auk þess höfum við lokað annarri 

af tveimur glompum vinstra meigin við 9.flöt. Neðra plan milli golfskála og 

æfingasvæðis var lagað og þar er bannað að verktakar leggi þar stórum vinnuvélum, en 

það svæði er hugsað fyrir bíla með kerrur í framtíðinni. Plön niður við vélaskemmu voru 

löguð og þar eru líka framkvæmdir farnar að stað við endann á vélaskemmu en þar á að 

byggja 40 fermetra íbúð fyrir þá tvo nýju starfsmenn sem koma til okkar næsta sunar frá 

USA. Það er ekki ósennilegt að í framtíðinni verðum við að hafa meira húsnæði í boði 

fyrir erlent starfsfólk og einnig er líklegt að golfklúbburinn komi að þessum 

framkvæmdum með einhverjum hætti.  

 

Þrátt fyrir að það sé góð afkoma af rekstri klúbbsins þá er það ekki sjálfgefið að svo sé. 

Það eru ekki nema nokkur ár síðan að hér voru veruleg fjárhagsvandræði og viljum við 

því mæla með breytingum á árgjaldi hjá meðlimum á næsta ári. Flestir golfklúbbar eru að 

hækka árgjöld um 9-17 prósent og nágranar okkar hér í Grímsnesinu hækkuðu um 15%. 

Um það bil 50% af hagnaði á síðasta ári eru eingreiðslur styrktaraðila á samningaog 

innheimtuaðferðir frá aðilum sem við getum ekki vænst á hverju ári . Helstu styrtaraðilar 

okkar eru: TVG, Tengi, GG Verk, Steypustöðin, ÞG verk, TRI reiðhjólaverslun, Byko, 

Húsasmiðjan, Ölgerðin, Heimilistæki, Eykt, Hagi, Parki, Bygg, Nespresso, Timberland, 

BS eignir, Deloitte, BM Vallá, Garri, og Bílaleiga Akureyrar.Ég vill þakka þeim kærlega 

fyrir stuðninginn, og vil ég hvetja alla félagsmenn að hafa þessa aðila í huga ef tækifæri 

er á að nýta sér þjónustu þessara frábæru styrktaraðila. 

 

Að lokum vil ég þakka öllum félagsmönnum fyrir liðið ár og sérstaklega þeim 

sjálfboðaliðum sem koma og aðstoða okkur við stjórnun og rekstur á GKB. Einnig vil ég 

þakka Guðna vélamanni fyrir vel unnin störf. Ég vil þakka öllum stjórnarmönnum og 

öllum nefndarmönnum fyrir vel unnin störf og þá sérstaklega mótanefnd og kvennanefnd. 

Einnig vil ég þakka Rakel sérstaklega fyrir gott starf fyrir okkur hér í golfskálanum.  



Svo að lokum vil ég að þakka Birki framkvæmdastjóra sérstaklega fyrir vel unnin störf 

fyrir okkur í GKB. 

 

Fyrir hönd stjórnar GKB, Guðmundur Ásgeirsson formaður 

 

3 . Endurskoðaðir reikningar lagðir fram 

 Guðmundur Ásgeirsson formaður stjórnar las yfir ársreikning GKB fyrir starfsárið 

 1/11 2021 - 31/10 2022.   

 Hagnaður Golfklúbbs Kiðjabergs fyrir starfsárið var kr. 20.660.034.-  Eignir 

 samkvæmt efnahagsreikningi félagsins eru kr. 91.450.198.- 

 

Í Umræðum um skýrslu stjórnar og reikninga hvatti Benóný Ólafsson sér hljóðs og 

þakkaði stjórn og framkvæmdastjóra fyrir vel unnin störf. 

 

Svanfríður Magnúsdóttir velti fyrir sér af hverju þyrfti erlenda starfsmenn til starfa við 

golfvöllinn:  Vöntun er á sérfræðingum á landinu á sviði vallarmála og eru nýjir erlendir 

starfsmenn, sem koma til starfa n.k. sumar, með mikla reynslu í umsjón golfvalla. 

 

 Reikningar og skýrsla stjórnar samþykktir. 

 

4  Félagsgjöld 

 Formaður lagði fram tillögu stjórnar að breytingum og hækkun félagsgjalda fyrir 

 árið 2023.  Lagt er til að hækkun gjaldskrár verði 12%.  

  

 Samþykkt samhljóða 

 

5. Kosning stjórnar. 

Formaður til eins árs Guðmundur Ásgeirsson  

Meðstjórnendur til tveggja ára Gunnar Þorláksson og Brynhildur Sigursteinsdóttir  

Varamenn í stjórn Jens Magnús Magnússon eitt ár og Þórhalli Einarsson 2 ár 

Skoðunarmenn Gunnar Dagbjartsson og Jenetta Bárðardóttir 

 

Samþykkt með lófarklappi fundarmanna 

 

Fyrir í stjórn eru Magnús Haraldsson og Jónas Kristinsson 

 

6. Skýrsla kvennanefndar 

Sigrún Ragnarsdóttir fór yfir starfsemi kvennanefndar á árinu 2022. 

 

Góðan dag formaður GKB golfklúbbs og ágætu fundargestir 

Hérna er samantekt um starf kvennanefndar GKB sumarið 2022  

 

Kvennastarfið var all blómlegt í ár en starfið hófst með föstudagsgolfi 5.júní. Spilað var 

kvennagolf 9 föstudaga í sumar og spilað 9 holur í hvert sinn. Fjöldinn hefur verið 

svipaður undanfarin ár eða um 26 í sumar. Að leik loknum settist meginþorri þátttakenda 

að snæðingi í skála í kræsingar hjá Rakel 

Auðvitað hafa karlarnir okkar spilað saman oftast á undan okkur eða eftir við mikla 

ánægju skilst mér. 

 

Kvennamót: 

Á mótaskrá voru 4 kvennamót s.l. sumar . 



 

Fyrsta mótið var  

12/6. Vinkvennamót GKG-GKB var haldið í fimmta sinn og var þátttakan betri en fyrri 

ár. Alls luku leik ríflega 94 konur  þar af 26 GKB konur, í sæmilegu veðri.  Ræst var út af 

öllum teigum og var gott “rennsli” á vellinum þrátt fyrir mikinn fjölda.  

Vinningar voru glæsilegir að mestu í boði Taramar sem er styrktaraðili kvennastarfs 

GKG og einnig voru verðlaun frá GKB gjafabréf á völlinn fyrir tvö.  

 

Bikarkeppni GKB-GÖ. 

19/6: GKB-Öndverðanes bikarkeppni sem í Öndverðanesi sáu um. 

38 konur mættu þar af 13 GKB konur í ausandi rigningu. GÖ konur unnu bikarinn og 

ákveðið bikarmótið haldið að ári sunnudag 18/6 2023 í Kiðjabergi ef hægt er. 

 

Opna Kerastase mótið 

27/7 Opið kvennamót alls mættu 40 konur (60 mættu árið ´21) Heldur léleg mæting en 

stemmingin góð og verðrið frábært.  

Regalo heildverslun styrkti þetta mót og voru teiggjafir og vinningar einkar glæsilegir.  

  

Pilsaþytur 
Föstudaginn 29. júlí var Pilsaþytur sem er orðinn fastur liður í mótaskrá klúbbsins, en 

mótið er kostað af Byggingafélagi Gunnars og Gylfa, Bygg! Og fengum við rausnarlegan 

styrk að vanda.  

Að þessu sinni mættu 30 lið (60 konur)í þokkalegasta veðri en síðar rigndi á keppendur.  

Helmingur skráði sig í golfbox, hinir komu á staðinn. 

Skorkort voru skrifuð á gamla mátann…. Alexander og Jörgen fóru yfir skorkortin og 

þökkum við þeir fyrir þá vinnu. Sem fyrr var mikið fjör – mikið gaman.  

Við kunnum Bygg miklar þakkir fyrir höfðinglegan stuðning og glæsilegt mót. 

Sannkallað gleðimót sem vonandi er komið til að vera! 

 

Lokahóf. 

Þann 2. september var haldið lokahóf/uppskeruhátíð kvennagolfsins þar sem sumarið var 

gert upp og veittar viðurkenningar fyrir ástundun og fleira. Anna Ögmundsdóttir fékk 

sárabótaverðlaun þar sem hún handleggbrotnaði í dansi en sá sér fært um að koma og 

hitta okkur eftir golfið  

Alls mættu um 27 konur.  Irma Gunnarsdóttir fór yfir golfleikfimi, Sigurlaug 

Gissurardóttir kynnti kvennasíðuna á heimasíðu GKB og síðan kynnti Guðmundur 

Ásgeirsson formaður GKB afmælisferðina til La Stella. Þökkum fyrir það. 

 

Niðurlag 

Kvennanefndin er mjög samhent en í henni voru /eru Sigrún Ragnarsdóttir, formaður, 

Áslaug Sigurðardóttir, Anna Kristín Einarsson gjaldkeri, Edda Ástvaldsdóttir, Elísabet H 

Guðmundsdóttir.  

Að lokum ein ósk, það er að loka ca 4 rástímum á föstudögum frá kl, 17:30-18:00 fyrir 

kvennagolfið. Auðvitað verður þetta í samvinnu við stjórn GKB þ.e.a.s ef þetta raskast 

við önnur plön þá erum við sveiganlegar eins og alltaf. 

 

Við viljum þakka stjórn klúbbsins framkvæmdastjóra fyrir góðan stuðning við starfið. 

 

Takk fyrir 

 

 



 

7. Önnur mál 

 

Birkir Már fráfarandi framkvæmdastjóri þakkaði félagsmönnum ánægjulegt samastarf á 

undanförnum árum. 

 

Hjörleifur B. Kvaran lýsti ánægju sinni með golfvöllinn á árinu og vonar að svo verði 

áfram á næsta ári með tilkomu nýrra starfsmanna frá bandaríkjunum. 

 

Jónína Magnúsdóttir skilaði kveðju frá Ágústi Friðgeirssyni og eiginkonu hans 

Sigurbjörgu Traustadóttur. Ágúst veiktist alvarlega á síðasta ári og hefur ekki getað tekið 

þátt í starfsemi GKB . Ágúst hefur frá upphafi verið virkilega gefandi og duglegur í starfi 

GKB og verið formaður mótanefndar í 25 af 30 starfsárum GKB. 

 

Því næst þakkaði fundarsjóri Hjörleifur B. Kvaran fyrir sig og óskaði nýkjörinni stjórn 

velfarnaðar og þakkaði vel sóttan fund. 

 

Endurkjörinn formaður Guðmundur Ásgeirsson þakkaði traustið. Hann hvatti 

fundarmenn til þess að kaupa gjafabréf GKB fyrir jólin og sagði einnig frá því að mjög 

góð þátttaka væri í afmælisferð til Spánar og ennfremur að á síðasta fundi stjórnar fyrir 

aðalfund hafi verið samþykkt að stefna að afmælismóti 17. júni 2023 á 30 ára afmæli 

GKB. 

 

Formaður sleit því næst fundinum með þeim orðum að síðast liðið ár hefði verið mjög 

gott og vonar að svo verði áfram 

 

 

Fundi slitið kl 14.00 

Jónas Kristinsson, fundarritari. 


